
Aurreko hamarkadaren amaiera aldera finkatu zen azpiegituren
garapena Bilbao Metropolitarrean. Bilbao Metropolitarra
Suspertzeko Plan Estrategikoan zehaztutako proiektuek hiri ingu-
rua eraldatu dute, enpresen lehiakortasuna eta bilbotarren bizi-
kalitatea nabarmen hobetuz.

Then, the Reflection.

Hori dela eta, 1999an, Elkartearen Batzar Nagusiak, azaroaren
25ean bilduta, etapa berri bati ekin zion, “Hausnarketa
Estrategikoa. Bilbao 2010” agirian oinarrituta. Agiri horretan,
ametsak egia bihurtzen diren tekutzat definitu zen Bilbao
Metropolitarra. Metropolialderako ikuspegiak agente publiko eta
pribatuen epe luzerako konpromisoa bilatu zuen, suspertze pro-
zesuan aurrerapauso kualitatiboa emanez; izan ere, azpiegituren
paradigmatik baloreen paradigmara pasatu zen. Baloreen para-
digma hiru zutabetan oinarritu zen: pertsonak, ekonomia jardue-
ra eta hiriaren erakargarritasuna.

Next, the Strategy.

Gero, 2001eko apirilaren 4an, Batzar Nagusiak hausnarketatik
sortutako ildo estrategikoak onartu zituen. Ildo horiek irismen
handiko proiektuetan gauzatu zituen, batetik, Bilbao
Metropolitarrean ordurako egindako aldaketak aprobetxatzeko,
eta, bestetik, nazioartean “world class” hiri gisa proiektatzeko.

Now, the People.

Oraingo honetan, bazkideen Batzar Nagusia berriro bildu da
Elkartearen zereginean urrats bat gehiago emateko: liderrak iden-
tifikatu eta erakartzea. Horretarako, Elkarteak Hiriaren
Garapenerako Baloreen Munduko Foroa antolatuko du Bilbon,
2006an. Foroaren zeregin nagusia Bilbao Metropolitarraren gara-
penerako balore estrategikoak azaleratzea da.

Jarduera eta ekimen guztietan, Elkarteak erakundeen eta elkartu-
tako erakundeen laguntza funtsezkoa izan du beti, izan ere,
horiek guztiek ekintza estrategikoak aztertu eta sustatzen

dituzten batzorde teknikoak eta lantaldeak osatzen dituzte.
Bazkideekin batera, nazioarteko aditu ospetsuek Foroan egiten
duten lanak ideia eta proposamen berriak ekarri behar dizkiote

suspertze prozesuari, horrela, Bilbao Metropolitarreko eta, heda- '
penez, Euskal Herriko gizarte, hiri eta ekonomi egituraren gara- @
pen moderno eta solidarioagoa ahalbidetuz. mErRoROLI

HIRIEN GARAPENERAKO BALOREAK

Azken urteotan, Bilbao Metropolitarra berpizteko
prozesua sendotzearekin bat, Elkarteak joera alda-
keta bat nabaritu du hirien garapena interpre-
tatzeko moduan: azpiegiturak eraikitzeko ahalegin
estrategikoa mantentzen den bitartean, pertsonak
eta euren baloreak presente izan behar dira beti,
beraiek baitira prozesu horren hartzaile eta eragile.

Azpiegituretan jarritako enfasitik ukiezinetan jarri-
takoetara pasatzean dator inflexio puntua: azpiegi-
turetatik baloreetara pasatzen da. Hurrengo urte-
etara begira, lehentasuna ez da azpiegiturak
sortzea izango, ezpada bhaloreekin erlazionatutako
beste ukiezin batzuk garatzea. Gizarte modernoan
bagaude, ezin gara egon garai industrialeko balore
eskala batekin. Modernitatea baloreen arabera
dago definituta, inguru globala ukiezinen arabera
ardazten baita: etika, lidergoa edo katitatearen
arabera, esate baterako. Aldaketa une batean
gaude, gizarte industrialetik baloreen gizartera
pasatzeko bidean. goeko hamarkadan azpiegituren
defizita zegoen. Ondorioz, lehiakortasuna galtzea
dakarren arlo horretan ahalegintzen ginen gehien,
hiriak goraka zihoazen une berean.

Baina maila jakin bat lortzen denean, pertsonen
jarduerak sortzen du balorea. Pertsonen gaitasun
eta jarrerak erabakigarriak dira, eurak baitira bene-
tako balio erantsia eman dezaketenak. Gauzak
horrela, baloreek gero eta garrantzi handiagoa dute
hiriaren estrategian, eta faktore erabakigarria dira
garapen sozialaren helburuak ezartzeko orduan.

EKITALDIEN
EGUTEGIA

Baloreen gizarteko ezarpenaren garapenak maila-
kako estrategia eskatzen du. Ezarpen hori egiteko,
etengabeko hobekuntza prozesua planteatu behar
da. Prozesu horren helburua izan behar da gero eta
jende gehiagok oinarrizko baloreak identifikatu,
ulertu eta onartzea. Horretarako, komenigarria da
mugarri batzuk ezartzea, eta horietako bat hirien
garapenerako baloreen Foroa izango da.

Foroaren bidez, Bilbao Metropolitarra balore
diferentzialen inguruko “world class” hirien nazio-
arteko testuinguruan kokatuko da. Horretarako,
Bilbao Metropolitarraren proiekzio eta
posizionatzearen ardura duten agente guztien
arteko ahalegina egin behar da.

IKUSPEGIA

EGITEKOA

Foroaren ikuspuntua azpiegituretatik baloreetara
doan paradigma aldaketa egitean oinarritzen da,

) . Ideiak
Bilbao Metropolitarra suspertzeko prozesua ondo errealitate
egiteko eta, horrela, bere garapen estrategikoaren bihurtzea.

eredua nazioartean sendotzeko.

Ikuspuntu horretan edo normalean egiten dugun
horretan oso presente daude hiriaren baloreak,
eta hiru ardatzetan oinarritzen dira.

Misio: gizarteari eta gizarteko liderrei azaltzea ze
garrantzi duten baloreek hirien eta, bereziki, Bilbao
Metropolitarraren epe luzeko garapenean.

HELBURUAK

Bilbao Metropoli-30 Elkartearen parte-hartzean
duen Baloreen Foroak honako helburuak izango
ditu:

m Agente guztiengan (publikoak eta pribatuak)
kontzientzia piztea: Bilboren garapena ez da soilik
azpiegituren hobekuntzan oinarritu behar, baizik
eta baloreen aurrerapenean eta beharrezko
jarreren aldaketetan.

m Zentzu horretan jarraitu beharreko bidearen
lehen urratsa ematea.

m Bilbao Metropolitarraren etorkizunaren garapene-
rako oinarrizkoak diren balore batzuk identifikatu
eta hedatzea, eta hiriaren historiaren, errealita-
tearen eta azpiegituren garapen prozesuaren
sinergien kontzientzia izatea.

m Kanporantz Bilbao Metropolitarraren irudi kon-
paktua ematea, oinarrizko balore diferentzialetan
oinarrituta.

m “Hiriaren zentraltasuna” nazioartean sustatzea,
Bilbao Metropolitarra nazioarteko gertaera presti-
giotsuenen egoitza izateko hautagai bihurtuz.

m Erreferentzia legez, Bilbao Metropolitarraren eza-
gutza handiagoa sustatzea, eta hiria nazioartean
eredu legez finkatzea.

m Beste hiri eta aditu batzuekin izandako esperien-
tzien trukearekin, baloreetan oinarritutako hirien
garapenari buruz ikastea.

m Ekintza konkretuak definitzeko plataforma izatea,
Bilbao Metropolitarra garatzeko balore kritikoetan
aurreratzeko.

HIRIA
GARATZEKO
BALOREAK

Aldez aurretik egindako hausnarketa estrategiko-
aren ondorioz, Bilbao bezalako hiri baten garapen
lehiakor eta jasangarrirako oinarrizko balore batzuk
aukeratu dira. Baloreen Foroa balore horien
inguruan egituratu behar da: berrikuntza, profesio-
naltasuna, komunitatearen zentzua, identitatea eta
kanpora irekita egotea. Era berean, horiekin batera
beste zenbait balore daude:

m Berrikuntza: Berrikuntzak edo gauzak egiteko
modu berriak sartzearen ekintza eta efektua.
Honakoak dira berarekin dituen baloreak: aldakete-
tara irekita egotea, arriskuak hartzea, dibertsifika-
zioa, proaktibitatea / espiritu ekintzailea, porrota-
ren tolerantzia, epe luzeko kultura, ezagutza,
parte-hartze soziala / lidergoa.

m Profesionaltasuna: Gaitasun eta aplikazio
handiz lan egiten duen pertsona edo erakundearen
ezaugarria.

Honakoak dira berarekin dituen baloreak: zintzota-
suna, eraginkortasuna, efikazia, objektibotasuna,
erantzukizuna, ebaluazioa / medizioa, ahalegina,
aukera berdintasuna, kalitatea.

m Komunitatea: Interes komunak dituzten pertso-
nen taldea.

Honakoak dira berarekin dituen baloreak: kolabora-
zioa, enpatia, errespetua, parte-hartze soziala edo
herritarren parte-hartzea, segurtasuna, elkartasuna,
erantzukizun soziala, elkartegintza / koordinazioa.

m Identitatea: Indibiduo edo talde bat gainontzeko-
ekiko desberdin egiten duten ezaugarri propioak.
Honakoak dira berarekin dituen baloreak: kultura,
irudia / proiekzioa, hizkuntza, metropolia,
dibertsitatea / aniztasuna, nongotartasun zentzua,
integrazioa.

m Kanpora irekita egotea: Beste kultura, izaera
eta gauzak egiteko moduekiko jarrera irekia eta
aldekoa.

Honakoak dira berarekin dituen baloreak: kultura
ugaritasuna, mugikortasuna, tolerantzia, gizarte
eta lanaren espazioko barne elkartasuna, harrera,
perspektiba / unibertsaltasuna, kooperazioa,
dibertsitatea.

Ezagutzaren
Gizartean,
pertsonek
markatzen
dute aldea.

Ideiak
errealitate
bihurtzea.

Aukera eta
konpromiso
askatasuna.

Liderrak
identifikatu
eta
bultzatzea.

Mundu bete
aukera, nor
bere patuaren
erantzule izan
dadin.

Konfiantzako
gizarte espa-
zioak sortzea.

Bilbao
World Class
City.

Hiria berriro
definitzea.

Community
Management.

Denbora
luzatzea
zeinuen

bitartez.

Pertsonak eta
ideia berriak

erakartzea eta
ideiak gauzat-
zen laguntzea.






PARTAIDETZA

Balore, gaitasun eta jarreren inguruan lan egitea
prozesu luze eta neketsua da, eta sare publiko-
pribatuan elkarren artean erlazionatutako agente
ugarik du horren erantzukizuna.

Foroan metodologia bat beharko da: hiriaren
garapenarekin erlazionatutako bost baloreetako
bakoitza aztertzea, eta sektore publikoarekin,
pribatuarekin eta hirugarren sektorearekin
gurutzatzea. Izan ere, egitura ukigarri eta ukiezinen
arteko oreka bilatzen duen Baloreen Foroan, horiek
guztiek zerbait dute esateko. Gaietara hurbiltzeko
hiru modu desberdin izango lirateke.

Foroaren erronka Bilbao Metropolitarraren
garapenerako baloreak ikusgarri bihurtzea da.

